
24-пи январиъ райадминистрацияйин конференц-залиъ «Хивский район»
муниципальный образованиейин глава Ярмет Ярметовдин регьберваликкди
райадминистрацияйин нубатнан совещание гъабхьну. Дидин ляхниъ

райадминистрацияйин гъуллугъчйири, райцентрйиин али бязи идарйирин
руководителари иштирак гъапIну.

Совещаниейин эвелиъ Ярмет Алиметовичди 23-пи январиъ Дербент
шагьриъ РД-йин Главайин ва Гьюкуматдин администрацияйин руководитель
Алексей Гасановдин председателваликкди Дагъустан Республикайин кьибла
терефнан зонайин муниципальный районарин ва шагьрарин округарин
главйирихъди семинар-совещание кIули гъубшуваликан ва душв`ин ихь
райондиъ электронный документооборотдин системайиинди кIули гъабхурайи
ляхин зяифди айивал къайд гъапIубдикан хабар тувну ва му ляхин активламиш
апIбан бадали серенжемар кьабул апIуб лазим вуйиваликан гъапну.

Хъасин совещаниейиин гъулху райондин главайин заместитель Агамирзе
Гамзабековди Хив райондиъ милли проектарин ва жюрбежюр программйирин
бинайиинди кIули гъахурайи ляхнарикан ктитну.

ЦРБ-йин кIулин духтир Индира Багичевайи ихь райондиъ ОРВИ себеб
вуди агьалйир иццурайи 67 дюшюш мялум дубхьнайиваликан, коронавирусдин
инфекция, грипп ктрубчIвбан бадали медицинайин работникари агьалйирин
арайиъ профилактикайин серенжемар кIули гъахурайиваликан, экстренный
дюшюшариъ иццурайидариз кюмек тувбан бадали лазим дармнар йишв`ин
аливаликан гъапну.

Райадминистрацияйин экономикайин, инвестицйирин, бицIи
предпринимательство артмиш апIбан ва имущественный отношенйирин отделин
начальник Гаджибег Рамазановди райондиъ милли проектар, программйир
уьмриз кечирмиш апIурайи гьялнакан, РД-йин Гьюкуматдихьан гъюрайи
кагъзариз жавабар туврайи гьялнакан, «Сто садов» ччвур али проектдиъ
иштирак апIбан ляхин райондиъ фици кIули гъябгъюраш ктитну. Дугъу гьацира
райадминистрацияйин бязи отделариъ электронный документооборотдин
системайикан тамамвалиинди мянфяаьт ктабгъури адруваликанна гъапну

РОО-йин начальникдин вазифйир тамам апIурайи Назаряли Тарлановди
мектебариъ ГИА-йихьна гьязур шулайи гьялнакан, 10-пи январилан мектебариъ
жюрбежюр предметариан олимпиадйир гъахуз хъюгънайиваликан, план-
графикдин бинайиинди мектебариъ фронтальный  ахтармиш`валар кIули
гъахурайиваликан ктитну.

Жил`ин гюзчивал гъабхру, жилин участокарин аьлакьйирин ва гъулан
мяишатдин отделин начальник Байрамбег Кучувди гъулан мяишатдин
карханйирин руководителар 2022-пи йисандин ляхнин отчетар тувуз гьязур
шулайиваликан, галин участокариъ мал-къарайи кьюрд ужуйи кечирмиш
апIурайиваликан, райондиъ зирзибил гатIабхьру йишван участок мялум
дапIнайиваликан хабар тувну.

Культурайин, спортдин, жигьиларин политикайин ва туризмйин отделин
начальник Казбек Казиевди райондин культурайин маканариъ Дагъустандин
халкьдин шаир Расул Гамзатовдин 100 йисандин юбилейиз тялукь вуйи
серенжемар кIули гъахуз гьязур шулайиваликан, хъа коррупцияйихъди аькси
ляхин гъабхбаан райадминистрацияйин главайин кюмекчи Вели Исаевди
муниципальный райондин администрацияйин отделарин начальникари ва жара
руководителари чпиз айи мутмуйин гьякьнаан информация хътапIуб лазим
вуйиваликан гъапну.

 Совещаниейиин гьацира финансарин ва налогарин отделин начальник
Абдулгамид Бегов, «Хивский район» МО-йин централизованный бухгалтерияйин
руководитель-кIулин бухгалтер Нажмудин Мирзалиев, ГО-йин, ЧС-дин ва ЛПСБ-
йин отделин начальник Байрамбег Ибрагимов ва жара юлдшар гъулхну. Дурари
чпи кIули гъахурайи ляхнарикан жикъи информацйир тувну.

Совещаниейиин гьял гъапIу вари месэлйириан Ярмет Алиметовичра
гъулхну, бязи руководителариз дугъу гележегдиъ кIули духну ккуни
месэлйириан кьатI`и теклифар ва табшуругъар тувну.

Пресс-центр.

Райадминистрацияйин совещаниейин
гьякьнаан мялумат 23-пи январиъ Дербент шагьриъ Дагъустан Республикайин кьибла

терефнан зонайин муниципальный районарин ва шагьрарин округарин
главйирихъди семинар-совещание гъабхьну. Душваъ Хив райондин глава
Ярмет Ярметовдира ва райадминистрацияйин жавабдар гъуллугъчйирира
иштирак гъапIну.

Серенжем РД-йин Главайин ва Гьюкуматдин Администрацияйин
руководитель Алексей Гасановдин председателваликкди кIули гъубшну.

Совещаниейиин ерли самоуправлениейин органари РД-йин Главайин ва
Гьюкуматдин Администрацияйи Управленйирихъди кIули гъахурайи ляхнарин
мянфяаьтлувал, тясирлувал за апIбан месэлйир гьял гъапIну.

Совещаниейин иштиракчйири гьацира РД-йин Главайи муниципальный
образованйирин главйириз туврайи табшуругъар, теклифар тамам
апIурайиваликан, информационный политикайин месэлйир уьмриз кечирмиш
апIурайиваликан, коррупцияйиз аькси ляхин гъабхурайи гьялнакан вуйи
месэлйирра гьял гъапIну.

Совещаниейиин докладар гъапIу управленйирин вакилари ляхнин
мянфяаьтлувал, тясирлувал за апIбан бадали тялукь вуйи теклифар тувну.

Главйирихъди семинар-совещание

24-пи январиъ райондин культурно-досуговый центрйин актовый залиъ
Дагъустандин халкьдин шаир, социалистический зегьметнан Игит Расул

Гамзатович Гамзатов бабкан
гъахьихъанмина 100 йис тамам
хьупаз тялукь вуди Хив райондиъ
Расул Гамзатовдин йис ачмиш
апIбаз тялукь дапIнайи серенжем
гъабхьну.

Серенжем ачмиш гъапIур ва
кIули гъубхур вуйи райондин КДЦ-
йиъ ляхник кайи табасаран театрин
режиссер Сервер Умаровди
райондиъ Расул Гамзатовдин йис
ачмиш апIбан бадали
райадминистрацияйин глава
Ярмет Ярметовдиз гаф тувну.

Райондин главайи шаирин
уьмрикан маракьлу гьядисйир,
дюшюшар ктитбалан кьяляхъ
райондиъ Расул Гамзатовдин йис
ачмиш гъапIну.

Хъасин Расул Гамзатовдин
уьмрикан, дугъан яратмиш
апIбарикан ЦБС-дин директор
Зумрия Сеидахмедовайи ва
Ляхлаарин гъулан мектебдин
мялим, шаир, писатель Кюребег
Мурсаловди докладар гъапIну.

Докладарин зиин РФ-йин
писателарин Союздин член Фазил

Джаферов ва ЦБС-дин Ургъарин
гъулаъ айи 10-пи нумрайин
филиалин заведиш Зейнудин
Рамазанов гъулхну. Дурари
Расул Гамзатовдикан ктитну ва
дугъан 100 йисандин юбилейиз
тялукь дапIнайи шиърар гъурхну.

Му серенжемдиз тялукь
вуди райондин библиотекайин
работникари РКДЦ-йин актовый
залиъ Расул Гамзатовдин эсерар
кайи китабарин выставка, хъа
райондин ДШИ-йиъ урхурайи
баяр-шубари шаирин юбилейин
гьюрматнаан дизигнайи
шикларин выставка ачмиш
дапIнайи.

Серенжемдиин райондин
культурайин маканарин
гъуллугъчйири, школьникари
Расул Гамзатовдин шиърариз
дюзмиш дапIнайи мяълийир
урус, табасаран ва авар
чIалариинди тамам гъапIну.

Р.Балабеков.

Райондиъ Расул Гамзатовдин йис
ачмиш гъапIну

Ихь райондин ДШИ-йиъ (детская школа искусств) «Баяр-шубар террориз
аькси ву» ччвур алди баяр-шубарин гъизигу шикларин конкурс-выставка
гъабхьну.

Му серенжем ДШИ-йин руководствойи райондин прокуратурайин
вакиларихъди сатIиди райондиъ экстремизмйиз ва терроризмйиз аькси ляхин
гъабхбан комплексный программа уьмриз кечирмиш апIбан сяргьятариъди

тешкил дапIнайиб вуйи.
Серенжемдиъ «Хивский район» МО-йин культурайин, спортдин,

жигьиларин политикайин ва туризмйин отделин жигьиларин политикайин
месэлйириз лигру пишекар Имамудин Агабаевдира иштирак гъапIну.

Райондин искусствйирин школайин директор Фазил Абумислимовди
гъапиганси, выставка-конкурс кIули гъабхбан метлеб баяр-шубарин арайиъ
экстремизм ва терроризм даккун хьупан, образованиейин учрежденйириъ
толерантный аьгьвалат дюзмиш апIбан рякъ`ан кIули гъабхурайи
профилактикайин ляхин мюгькам апIбакан ибарат ву.

Выставкайиъ Фазил Абумислимовди «Экстремизм ва терроризм дюн`яйиз
къурху ву» темайиан ДШИ-йиъ урхурайи баяр-шубарихъди профилактикайин
сюгьбат кIули гъубхну.

ДШИ-йиъ урхурайи баяр-шубарин улихь райондин прокурорин кюмекчи
Ямудин Исмаиловра гъулхну. Дугъу терроризмйи инсанариз фицдар зарарар,
дердер-хажалатар хураш ктитну. Дугъу гьацира терроризмйиз тялукь вуйи
шиклар зигбаан, чпин фикриинди терроризмйин мяна шиклариъ ачмиш апIбаан
баяр-шубариз чухсагъул гъапну.

Конкурсдин натижйириан сабпи йишв Анна Рамазановайиз тувну, кьюбпи
йишв Фатима Мазановайи ва Хадижа Акимовайи, шубубпи йишв Адиша
Абукаровайи ва Фатима Байрамовайи пай гъапIну.

Конкурсдин гъалибчйириз кIваин гъузру пешкешар ва дипломар тувну.
Пресс-центр.

Баяр-шубар террориз
аькси ву

ЧIал гьарсаб халкьдиз табиаьтди тувнайи ядигар ву. Думу пакди дюбхнура
ккунду. Ухьуз рякъюрайиси, ихь багъри Дагъустандиъ мублагъ`валиин,
гюрчег`валиин алабхъиган, табасаран халкь яшамиш шулайи ерйириз тай
адаршул. Хъа жвуван бабан чIалан гъюдливал, гьяйранвал гъябкъиган мюгьтал
дархьиди гъузузра даршул. Пат`ина адахъиган жвуван багъри чIал фукьан
ширин шулу. ШулдайкIан бабан чIалниинди передача, хъубкьдайкIан газет,
журнал кIуруб аьгъяхьуз.

Дупну ккундуки, улихьдин вахтари пат`ина душнайи багахьлуйирихъди
бабан чIалниинди дикIурайи кагъзариинди алакьа уьбхюйи, радиойин
передачйирихъ хъпехъуйи, мектебариъ багъри чIал`инди вуйи драмкружокари
ляхин апIурайи, гьаддиз бицIидарин чIал яркьу шулайи.

Гьамусдин девриъ шагьрариъ яшамиш шулайи табасаран гизаф
бицIидарихьан бабан чIалниинди улхуз даршулайиб ашкар шулу. Миди багъри
чIалназ гьюрмат дарапIрайиб улупурайиб рябкъюра.

Багъри чIалниинди адагъурайи газетар, журналар, гьарсаб хизанди
дибикIну ва душвариъ чап дапIнайи материалар, варидари урхуб буржи вуйиб
аьгъю дубхьну ккунду.

Хъа гьамцира шула: урус чIалнан дарсар гъабхуб табасаран чIалнандакан
рягьят ву. Дидихъ чан себебарра хътарди дар. КIулин себеб ва кюмекчйир
урус чIалнаан мукьангагьди адагъурайи ва гьамусра адабгъуб давам шулайи
кюмекчи тадарукар ву. Хъа ихь багъри чIалназ фу адабгъура? Ав, Дагъустандин
Аь.Тахо-годийин ччвурнахъ хъайи педагогикайин НИИ-ди чIаларин жигьатнаан
саб кьадар ляхин гъахура. Яни педагогикайин НИИ-йи мектебариз бабан чIалар
кивбан бадали урхбанна методикайин дакьатар-китабар, хрестоматйир,
пособйир гьязур апIура, республикайин образованиейин ва илимдин
министерствойи дурар чап апIузра кюмек тувра.

Амма, гьаци вушра, бязи ляхнари бабан чIаларин гьял бетер апIура.
Гьацдарикан вуди чIал аьгъяшра, дид`инди гафар дарапIуб шула. Бязи вахтари
мектебдиъ урхурайидарира бабан чIалниинди чпихъди гафар апIури шулдар.
Хулаъра дурар абйир-бабарихъди бабан чIалниинди улхури адрударин кьадар
йислан-йисаз гизаф шула. Хулан айитIра «Дада», «Адаш» кIуру йишв`ин
ерхьурайидар «Мама», «Папа» ву. Бязи абйир-бабар, багъри чIал аьгъяшра,
чпин веледарихьди бабан чIалниинди улхурадар.

РФ-йин образованиейин гьякьнаан къанундиъ бабан чIалар мектебариъ
чарасуз аьгъю дапIну ккунибдикан дупна. Хъа гьаддихъди сабси, ФГОС-ариъ
бабан чIалар ва литература аьгъю апIувализ улупнайи сяътарин кьадар гьар
йисан цIибра апIура.

Бабан чIалназ улупнайи сяътар вари йишвариъ сабсдарра дар. Бязи
йишвариъ бабан чIал ва литература аьгъю апIбаз 4, саспи йишвариъ 2 ва 1
сяаьт ву. Му месэла гьял апIбан рякъяр агуз даршул дар. Образованиейин
учрежденйирихъан, мектебарин директорарихьан чарйир дапIну, месэла гьял
апIуз шлу мумкинвалар агуз шулу аьхир.

Бабан чIал аьгъю апIуз манигъ`вал апIурайи себебарикан саб абйир-
бабарра шула. Абйир-бабариз урхурайидарихъди бабан чIал аьгъю апIуз
хушниинди ктабгъуз тувнайи мумкинвалира манигъ`вал тутрувдира гъибтрадар.
Гъи бязи абйир-бабари мектебдиъ чпин бицIидариз жвуван чIал ктабгъурира
шуладар. Му,  гьелбетда, урус чIал аьгъю мапIанай кIурайи гаф дар. Натижайиъ
аргъаж шулайи насли бабан чIал гъархбан асас тахсиркрар чпин абйир-бабар
вуйивал улупура. Гьамцдар дюшюшар гизафна-гизафси шагьрариъ айиб
рякъюрахьуз. Хъа гъулариъра гьацдар ксар адар кIуз даршул. Жикъиди кIури
гъабхьиш, чIалнахьна вуйи янашмиш`вал улихьдиси имдар. Хъа чIал кьандиси
вушра аьгъю шулу кIурударра кам шуладар.

Урхбан ва чIал аьгъю апIбан ляхниъ китабарин роль бицIиб дар. Дурар
гьуркIра кIузра даршул. Хъа китаб адру йишваъ мялимарихьан ва баяр-
шубарихьан дарс фици тIалаб апIуру? Хилиъ дилиг адарди, устайиз хал див
гъапну кIури, хал дивуз шлуб дар.

Сабсан гьамциб месэлара айиб ву: ихь веледари гьар йисан ЕГЭ тувра.
Ав, думура тувну ккунду. Хъа бабан чIалназ фикир тутрувди гъитну ккундар.

Ухьуз тувнайи багъри бабан чIал девлет ву. Думу уьбхюб гъуллугъарин
улихь-кIулихь хьайидарин, абйир-бабарин, образованиейин гъуллугъчйирин
буржарикан ву.

Г.Эскеров.

Думу дюбхну ккунду

14-пи январиан 15-пи январиз йишвну Хив райондин АрхътIарин гъул’ан
райондин центризди ва миди вуйи гъуларизди чалантина рякъ гъябгъюрайи
гъядуъ 15-20 см яркьушин айи тIуркIбар арайиз гъафну.

 Мидкан райондин агьалйириз райондин ГО-йин, ЧС-дин ва ЛПСБ-йин
отделин кIулиъ айи Байрамбег Ибрагьимовди хабар тувнийи.

«Вахтназ вуди рас апIбан ляхнар кIули гъахурайивализ лигну ва инсандин
сагъламвал уьбхбан гъайгъушнаъ ади, гъядлантина гъягъювал хъябкьна.
Райондиз гъюру-гъягъру рякъяр Ккугъ, Дардаркент ва Сардаркент
гъулариантина тешкил дапIна. Дидихъди сабси, зиихъ кудухнайи гъулариантина
илтIикуб-хътIикIуб гизаф ярхлади вуйивализ лигну, улупнайи гъядун багахь
ерлешмиш дубхьнайи улихьгандин йирси гъядухьна гъюрайи рякъюъ расвалин
ляхнар кIули духну, думу гъядра вахтназ вуди абццнахьа. Рас апIбан ляхнар
ккудукIайиз машинар хъаувал гьаму жюрейиинди тешкил апIидихьа» –
ктибтнийи чан улхбаъ МЧС-дин гъуллугъчийи.

Гъядун гьял ахатармиш апIуз ва рас апIбан ляхнариз удубчIвру кьимат
тяйин апIуз Мягьячгъалайианра пишекрар гъафну. Дурарин дестейиъди
«Стройлайн» ООО-йин кIулин инженер, фирмайин подрядчик Аьгьмад Гимбатов
ва «Транспроектдин» ООО-йин ИПТС-дин директор Гьяйбуллагь Гьяйбуллаев
дуфнайи.

«1990-пи йисан тикмиш гъапIу гъядукк ккудубкьнайи саб шалман цIиб
гьудубчIвну. Мици хьпан асас тахсир учIвру аяз айи гьавйириъ ва гьаму ара-
йиъди швнуб-саб тоннайин гъагъ ади гъягъюрайи КамАЗ-ариъ рякъюрачуз.
Дици гьял апIуз даршлу месэлйир мушваъ адар. Хъа вушра кIули духну ккуни
ляхнар хайлин а, сабпи нубатнаъ гъядун шалмнар зиълан чиб-чпик китIрайи
рукьанна бетондин ригелар мюгькам апIуб. Гьаддиз райондин агьалйирикан
цIиб сабур апIуб ккун апIурча. Гьавйириз дилигди, учу саб 10-12 йигъандин
арайиъ рас апIбан ляхнар кIули гъахидича ва гъяд фукIа дархьибси абццдихьа»,
– гаф тувнийи дуфнайи пишекрари.

Мейлан Нежефов.

Гъяд фукIа дархьибси абццди

ГвачIниндин таза гьавайихьна
удучIвуб аьхюдарин аьдат вуйи.
Марцци гьавайиин ужуйи эл
хътабгъуз, фикир апIуз рягьятди
алабхъурайиб дурариз аьгъдарди
дайи. Саб ражари начальник нирин
гъирагъдихъ хъайи багъдиз
удучIвуру. Нирин гъирагъ, чру
духьнайи чюллер, нирин кьир гизаф
гюрчегди рябкъюрайи. Начальникдиз
му гюрчег`вал рябкъюрадайи. Думу
гъи чахьна фуж гъюйкIан кIури
фикрарикк ккахънайи. Гьелбетда,
фикрикк ккахънайириз табиаьтдин
гюрчег`вал рябкъюдар. Хиялнакк
ккахънайи думу ягъалмиш дубхьну
улихьди рачин убгури гъабхьи ичIаъ
(фуриъ) ахъру. Хъа гьамус думу ичI
жарабдиз ишлетмиш апIбан бадали
дерин дапIнайи. Дидин кIанаъ ва
гъваларихъ рачнарра хъмийи. ИчIаъ
ахъу начальникдин ликра
ултIюбгъюру, ликриъ жвар абхъру.
Гьаци вушра, мугъан кIваъ айиб пул
вуди гъабхьну. Гъи гъюрза гъапир
хъадакну гъяйкIан, узу дугъаз
гъвачIнинган гъач гъапнийза. Ваъ,
мици даршул,-кIури ичI`ан хъана
зарбди чIигъар апIуз хъюгъру.

АмкI удубчIвнайи, рачнигъян
дубхьнайи маш хилариинди марцц
апIуру. Хъа маш хъана имбубсан кIару
шулу. Дугъан сес багъдихъ хъайи
гъаравлиз ебхьуру. Сеснахъди гъафи
гъаравлиз ичIаъ айир гъяркъиган, «Му
шейтIан ву»,-дупну гьергру.

Начальникди гъач дупнайи,
рякъюъ учIвнайи касдиз сес
гъеерхьиган, думу гьялакди
ичIахьинди жаргъуру. Начальникдиз
чав дих дапIнайи кас вуйиб аьгъю
шулу. Му касдиз думу начальник
вуйиб аьгъю шулдар ва хъадакну
кьяляхъ гъягъюз хъюгъру.-Мягъян
кьяляхъ, мягъян кьяляхъ, узу
начальник вуза,-кIури чIигъар апIуру.

-Гьан, уву пул гъахнийва,-кIури
гьерхрира ву. Гьамци гъапиган, му
касдиз начальник вуйиб аьгъю шулу.
Дишлади пул ичIазди ипру.
Начальникди пул гьисаб апIуз
хъюгъру. Учвра пул гъябкъиган сикин
шулу.-Гьамус узуз гьамлин удучIвуз
кюмек апIин-кIуру. -Вагь,-кIуру мугъу,-
узу хил тувну му адагъуз хъюгъиш,
узу ичIаз хъючIюхну, уз`ин элеъну,
удучIвну гъушиш гьапIза.-кIури
хиялнакк ккахъру. Начальникдин
жанра аьхюб ва гъагъиб вуйиштIан.
Дугъу узу ккачIакIубра мумкин ву.

-Начальник,-узу лопатка хуз
гъярза. Лопаткайин сес кубкIиган,
начальникдиан гьарай адабхъуру.

Гьамцира шулу аьхир
Мугъаз лопатка дубхну, чаин руг
алабхьруси шулу.

-Ваъ, мягъян, яв ляхин ухди дюз
апIурза, хил ча узухьна,-кIуру дугъу.

Му кас хъана хиялнакк ккахъру
ва кIуру:-Лопатка кьарцIар апIуз
хурайиб вуйиз. КьарцIарихъ ликар
хъиври, удучIвуз шулу.

Вушра, лопатка лазим адар. Уву
яв хил гьачIабкк узухьна. Гьамцдар
гафар кIури имиди му пул туву касдиз
марччлихънихь шлубсиб чамах
рябкъюру. Думу гьергну гъушу.
Багъбанчийин чамах вуйи, яваш йихь
начальник, гьамусди чамах хурза. Му
гафра ккубкIиган начальникдин
жандиъ «цIа» абхъру. Гьаз гъапиш,
дугъаз чамах йивну дубкIну, пул
тучIюбгъюз ккундайиси гьугъужвуру.

Фици вушра, кIир хъайи чамах
начальниккдиьна гьачIабккуру.

-Гьамус ув`ин али палатра хъип
кIулихъ ва увура чамах бис.
Начальникди гьадгъу кIуруси апIуру.

-Гьязур гъахьнийва, начальник?
Дугъу «ав»-кIуру ва саб хли пул айи
жиб ва тмуну хли чамах бисуру.

-Саб дупну зиинди чамах зигуру.
Аьхю фуни манигъ`вал апIуру. КIирихъ
хъипнайи жандиин али палат
чIябгъюру, аьхю гъагъ айи начальник
юкьяхъди йивуру. Дугъ`ан гьарйир
адахъуру, гьяракат дапIну пул айи
жибдиъ хил ивру.

-Уву узу марцци барбатI
гъапIунва. Яв чамахра гьади урс
узухьинди, кIуразавуз. ГучI кахъу кас
сарун фуризди урсру.

-Гьан. Гьамус дус, чамахра хли
бис, узу яв гъюниин элеурза. Хъа уву
чамах дибисну явашди за йихь. ИчIаъ
учIву касдин рюгь ктабхъуру.
Начальникдихьан гучI гъашири исина
духьну чан гюнариин начальник
илипуру.

-Гьан, явашди за йихь, хиларира
узу зиина удучIвуз кюмек апIин,-кIуру
начальникди.

Му кас саб гуж-балайиинди
чамахдин кюмекниинди за шулу.

Чамахдин кIир ичIан
гъирагъдихъ хъип дупну начальник
думу дибисну зиинди удучIвуру.

-Уву сабан гъуз гьадушваъ,
саризра му дюшюшнакан макIан гьа,
уву душв`ан адагъуз ковш хъайи
трактор гьаурза кIуру начальникди.

-Начальник кас-масдиз
дярякъруси мушвахъ-тушвахъ жин
шули, хулаз гъягъюз рякъюъ учIвру.

Гьамци, пул тувурра, пул
гъадабгъурра балайикк ккахъну.

Г.Эскер.

Всем застрахованным в системе
обязательного медицинского страхования,
актуализировавшим свои данные о документах,
удостоверяющих личность, с 1 декабря станут
доступны цифровые полисы ОМС. Теперь для
получения помощи в медицинской организации
достаточно будет предъявить паспорт или
свидетельство о рождении для детей до 14 лет.
Введение цифрового полиса избавляет пациентов
от лишней бумажной волокиты и делает получение
медпомощи удобнее и доступнее. При этом ранее
оформленные полисы ОМС на материальных
носителях продолжают действовать и не требуют
замены. Все новорождённые граждане с 1 декабря
2022 года будут автоматически вноситься в регистр

Изменения в системе ОМС с 1 декабря 2022г.
застрахованных лиц на основании свидетельства
о рождении, выданного органами ЗАГС. В связи с
введением цифрового полиса утверждены и новые
правила персонифицированного учета в системе
ОМС, теперь данные о застрахованных лицах
собраны в Едином регистре застрахованных лиц,
что исключает дублирование информации, упрощает
процесс оформления документов и повышает
эффективность обмена данными между всеми
участниками системы ОМС. В случае утери полиса
ОМС на материальном носителе при необходимости
гражданин может обратиться в свою страховую
медицинскую организацию, которая выдаст
выписку из Единого регистра со штрих-кодом.

С.Стальский межрайонный филиал ТФОМС  РД.

Жил`ин сар дишагьли гъузишра, дурарикан
гьаммишан кIуру саб цIийи гаф бихъуру.

С.Буфлер.
***

Эгер инсан дишагьлийин ккунивали марцц,
дугъан кIубанвали кьувватлу дапIнадаш ва дугъан
аькьюллувалин тясирнакк ккахънадаш, му сарира
халис уьмур кечирмиш гъапIундар кIуру гаф ву.

Д.Рескин.
***

Культурайин зиина вуйи дережа
дишагьлийихьна янашмиш шулайи къайдайи тямин
апIура.

М.Горький.
***

Дишагьли ккун хьували жил`ина гюрчег вуйи
вари арайиина гъахну.

М.Горкький.
***

ЮкI улубкьу шур`ин, дишагьлийиинси, ашукь
хьубан бадали, сифте думу инсанси ккун йихь.

В.А.Сухомлинский.

Камаллу фикрарин
хазнайиан

По вопросам налоговой
задолженности не стоит

обращаться в УФНС России
по Тульской области

В Управление ФНС России по Тульской
области из всех регионов РФ, в том числе и из
Дагестана, поступает большое количество
обращений налогоплательщиков, не относящихся
к его компетенции.

В соответствии с Федеральным законом от
14.07.2022 № 263-ФЗ внесены изменения в
положения Налогового кодекса Российской
Федерации, которые вводят институт Единого
налогового счета. С 1 января 2023 года Единый
налоговый платеж и Единый налоговый счет стали
обязательным для всех юридических лиц,
индивидуальных предпринимателей и физических
лиц.

Система Единого налогового счета и Единого
налогового платежа подразумевает, что налоги,
сборы и страховые взносы нужно перечислять
единым платежным документом. Все платежи,
администрируемые налоговыми органами,
подлежат уплате на отдельный казначейский счет,
открытый в Управлении Федерального казначейства
по Тульской области (Межрегиональная инспекция
Федеральной налоговой службы по управлению
долгом).

Данный счет применятся вне зависимости от
места постановки на учет налогоплательщика или
места нахождения объекта налогообложения. В
связи с этим у налогоплательщиков складывается
ошибочное мнение, мол, задолженность начисляют
налоговики из Тульской области, к кому они затем
обращаются за разъяснениями.

Управление ФНС России по Республике
Дагестан рекомендует по всем вопросам своей
налоговой задолженности обратиться по месту
постановки на налоговый учет или по номеру
единого Контакт-центра ФНС России: 8 – 800 –222
– 22 - 22.

С реквизитами для уплаты можно
ознакомиться на промостранице на сайте ФНС
России https://www.nalog.gov.ru/rn05/.

Ватандин Аьхю дявдин йисари самолетдиан
парашют гьади инсанар урсу, парашют
тIапIундашра, жил`ина дурар сагъ-саламатди
хъуркьбан 11 дюшюш мялум ву. Дурарикан сар
вуйи Иван Чиссов немцари йивну эрчрайи
бомбардировщикдиан урсну, амма парашют
тIапIундар. Запасной парашютдира отказ гъапIну.
Завун 7600 метрйин ягълишнаан гъидиргу Иван
Чиссов йиф дабхънайи дерейин чап кайи машнакна
ахънийи ва дарчIиди гъузнийи.

* * *
Немцарин машгьур альпинист Рейнольд

Месснер кьюб ражари, гьич фужкIара хътарди,
кислороддин аппаратра хьтарди дюн`яйин
варитIанна ягъал кIакI вуйи Эверестдиина (8848
метр) удучIву анжагъ сар кас ву.

 * * *
Ватандин Аьхю дявдин йисари медицинайи

гьамциб аьламатнан дюшюш регистрация гъапIну.
Григорий Олховский кIуру касдин кIвак кубкIу гюлле
кIван муну терефнаан тмуну терефназди утIубччвну,
амма му кас дарчIиди гъузну.

* * *
Ивановский областдин Сокольское

поселокдиъ дявдин ветеран Василий Брюханов
кIваъ гюлле ади яшамиш шули гъахьну. 1941-пи
йисан Ельнайин багарихь кIули гъушу женгариъ
дугъан мухрик гюлле кубкIнийи. Думу
медсанбатдиъ амрихъна гъафнийи. Духтрариз
гюлле кубкIу урхъ гъябкънийи, амма гюлле
утIубччву йишв гъибихъундайи. Дурари гюлле
бедендиз хатIа адру йишваъ абсну гъузна кIури
гьисаб гъапIнийи. Зиянна сагъ гъабхьнийи.
Брюханов саб вазлилан госпиталиан артиллерияйин
частназ гьаънийи. Гъалибвалин Йигъ дугъу
Прагайиъ къаршуламиш гъапIнийи. Дяви
ккудубкIбалан кьяляхъ ахтармиш гъапIиган
Брюхановдин кIваъ гюлле айивал мялум
гъабхьнийи (1985-пи йисандин мялумат).

* * *

Инсандин удукьуваларикан
Сан-Францисскойин 57 йисан яшнаъ айи

агьали мистер Уильямсдиина хябяхъган мялум
дару ксар алжагънийи. Уильямс дуфну,
гостиницайиъ айи чан нумрайиъ гъаахнийи.
ГвачIнин думу хирургдихьна гъушнийи, хъа
хирургди думу рентгендин кабинетдиз гьапIнийи.
Рентгендин шиклиан дугъан келлейик хьуб гюлле
кайивал ачухъди рябкъюрайи. Амма думу гюлйир
уьмриз хатIа кайи центрйик кукIнадайи. ВаритIанна
аьламатнан ляхин гьадму вуйики, пациентди учв
лап сагъур вуди гьисс апIурайи.

]C

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама . (12+)

18-00 "Беседы о религии"  (6+)
18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)

19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

ПЯТНИЦА 03.02.2023

СУББОТА  04.02.2023

ВТОРНИК  31.01.2023

СРЕДА 01.02.2023

ЧЕТВЕРГ 02.02.2023

ПРОГРАММА ПЕРЕДАЧ 
ХИВСКОГО ТЕЛЕВИДЕНИЯ

ПОНЕДЕЛЬНИК 30.01.2023

ночь день ночь день ночь день ночь день ночь день ночь день ночь день

Облачность

Осадки

Атмосферное давление, 
мм.рт.ст.

688 6888 688 688 686 687 686 685 685 684 681 682 697 681

Температура воздуха, ̊̊С -3 +1 -3 +4 -4 +7 -2 +5 -1 +3 -1 +6 +2 +6

Влажность воздуха, % 41 67 33 32 51 49 59 60 51 37 72 30 69 60

З Ю-З З З З Ю З Ю З Ю С Ю-З З В

1 2 2 1 1 1 1 2 1 1 1 1 1 2
Ветер м/с

Погода на неделю
30 января 31 января 01 февраля 02 февраля 03 февраля 04 февраля 05 февраля


